
Havend Gion Gieri Culeischen sviluppau in brav crescendo en sia vusch
duront il raschieni cun la Mengina, havevan Paul Luziet e ses cumpogns
udiu la fin dil raschieni. 11 cavrer de Vitg e pot d'amur fuv'era cun tschels;
el po buca seretener e sburfla neudora- ina risada aschi melodiusa, ch'ils
auters san buca far auter che cumpignar...
Mengina aulza il tgau, vesa ed auda ils ded alp — e combinescha immédiat

la pusseivladad della filistuca. Ella dat ina svelta semanada cul dies
encunter il Culeischen, che stat cheu sco sch'el vess de cuar ora in ies.
Mirond tut vilada anavos, di ell'aunc ualti da nausch e murdent:
„Cucalori che ti eis inl Fai che ti vegnies haven e lai mei cunbien, oz e

sil devegnir —"
E naven s'ella! Mond sper ils de Tiolas ora, dat el la in'egliada sc'in stilet
sin ils strolis de Tiolas, che quels piardan il rir sco sin commando — ed

ein leds, ch'ella va speras ora senza far in'attacca
II Culeischen stat aunc adina leu el medem post cun sia capiala sin maun.
Pér ina secunda risada, risposta unisona sin ina sgnocca de Paul Luziet, po
penetrar ellas ureglias dil Gieri Culeischen. El bunamein dat a mun, udend
el uss vuschs encunaschentas, che dian ad el pli bia ch'in tschupel strihadas...
La propria historia de sia correspondenza d'amur ei Gion Gieri Culeischen
mai vegnius pertscharts; mo dapi quei di ch'el era vegnius canastrè, ha el

mai pli giu mustgas de mattauns ed aunc meins de maridems. „Sia carissi-
ma Mengina" veva curau el per ina e peradinal

Spei lag alpin

Sesend jeu sun aunc tard la sera
sil crap sepiars spei lag alpin.
Miu egl giu funs il lag encuera
zatgi, zatgi, ch' ei vegn ca fin.

Ils cuolms d'entuorn, glatschers e pezza
tarlischan cheu sco fonts burnius
el tard sulegl che va e stezza;
cheu sepresent' in mund grondius.

Sur quel in artg tut blau sestenda

cun nielli glischs dil sogn Parvis:
il firmament ch' ei senza menda
restaus intacts dil paradis.

Cheu vegn mi'olma tutta, tutta
tschaffad' a funs d' in sogn patratg:
Quei mund grondius ei la caplutta
che Dieus per el e nus ha fatg.

Jeu aud" in zenn da lunsch che tucca,
culs mauns a Diu vi jeu urar.
Miu cor vegn caulds e mia bucca

adura Diu el sanctuar. —
Sur Gion Batt. Sialm, Pleiv-Vella

